
Santoni - Schulsong 
 
 
Refrain 
Früh am Morge büsch im Nu – ds Santoni i de Schuu  
ga dür ds Schuhuus bis zum Stuh, wier chäme -  ìì ù dùù  
  
De ganz Tag lehre wier – ds Santoni i de Schuu  
Vo Mänsche, Zau ù Tier, wier wüsses - ìì u dùù  
 
Rap 
Wier si gross u wier si chlinn, di Grosse hii as Patechinn 
Wier tüe häufe, wier tüe tiile, i de Pousa zäme spiile 
 
Mentig früh – wier träffe üs - I de Biblio giits scho Nüùs 
Gschücht giit ging as Stückli witter, träffe Höude, Tier u Ritter 
 
Näbezui a grossa Garte, dett tüe Pflanze uf üs warte  
Mache Sport, das isch gsunn, ässe Öpfle chùgurund  
 
Refrain 
Früh am Morge büsch im Nu – ds Santoni i de Schuu  
ga dür ds Schuhuus bis zum Stuh, wier chäme -  ìì ù dùù  
  
De ganz Tag lehre wier – ds Santoni i de Schuu  
Vo Mänsche, Zau ù Tier, wier wüsses - ìì u dùù  
 
Rap 
Wenes lüttet denn isch Pousa u wier springe ùsùm Huus 
Jetz würd gschuttet – umakuttet ù wier chäme ùsser Pfuus! 
 
I de Aula jeda Fritig träffe wier üs ganz schön zitig 
Jedi Klass gitt uf ds Podescht, jedes Maù as riise Fescht! 
 
Ziige üs vüu cooli Sache, wo mer mau chü zäme mache 
Chlatsche, hüpfe kört dezue, meischtens isch dett nüt mit Rue! 
 
Refrain 
Früh am Morge büsch im Nu – ds Santoni i de Schuu  
ga dür ds Schuhuus bis zum Stuh, wier chäme -  ìì ù dùù  
  
De ganz Tag lehre wier – ds Santoni i de Schuu  
Vo Mänsche, Zau ù Tier, wier wüsses - ìì u dùù  
 
I bü gschiid, i bü schlau – ja das wiisi ganz genau  
Wül i wiis ja scho vüu, cha`s am Pult u o im Spiu –  ds Santoni i de Schuu !! 
 


